
CAP. XVIII.

71



21 Allùa Pietru accustanduseghe u g’ha ditu: Segnû
per quante votte mæ fræ peccandu cuntru de mi ghe
perduniò? fin a sette votte?

22 Gesü u g’ha rispostu: nun te diggu fin a sette
votte, ma fin a settanta votte sette votte.

23 Cuscì u regnu du sê u l’è assumeggiòu a ün re cu
l’ha vusciüu fâ i cunti cu i so servituì.

24 E avendu prinsipiòu a fâ i cunti, gh’è stætu presentòu ün che u ghe duveiva dexemilla talenti.

25 E nun avendu da рagâ, u so padrun u l’ha cumandòu cu fusse vendüu lê, so muggê, e i figgieu, e
quantu u l’aveiva, e che füsse pagòu u debitu.

26 E u servitû caccianduse in tæerа, û pregava dixendu: aggi ün pô de pasiensa cun mi, e te restituiò tüttu.

27 E u padrun avendu cumpasciun de quellu servitû, u l’ha lasciòu andâ, e u g’ha perdunòu u debitu.

28 Ma essendu sciurtìu feua quellu servitû, u l’ha truvòu ün di so cumpagni cu ghe duveiva sentu dinæ, e
tegnindulu û stranguava dixendu: paghime quellu che ti
me devi.

29 E u so cumpagnu essenduse cacciòu a i so pê, û 
pregava dixendu: aggi un pô de pasiensa cun mi, e te
restituiò tüttu.

30 Ma lê u nun ha vusciüu, ma u l’è andætu, e u

